
SJISMONIY SHAXSLARDAN 

OLINADIGAN 
DAROMADLARINI SOLIQQA 

TORTISHNING O‘ZIGA XOS 
XUSUSIYATLARI

Salimov Sherzod Baxtiyorovich
PhD, TDIU “Soliqlar va soliqqa tortish” kafedrasi katta o‘qituvchi

Annotatsiуa: Jismoniy shaxslardan olinadigan daromad solig‘i (JShDS) budjetni to‘ldirishning asosiy manbalaridan biri 
hisoblanadi. Bundan tashqari, uning yordami bilan mamlakatdagi moliyaviy ahvol tartibga solinadi. Hozirgi vaqtda soliq 
yukini imkon qadar kamaytiradigan yangi soliq sxemalari faol ishlab chiqilmoqda. Jismoniy shaxslarning daromad solig‘i 
– bu jismoniy shaxsning daromadidan undirilishi kerak bo‘lgan majburiy to‘lov. Uni undirish tartibi soliq qonunchiligi bilan 
belgilanadi. U progressiv stavkada tasniflanishi mumkin, ya’ni soliq to‘lovchining daromadi oshishi bilan uning stavkasi 
oshadi, yoki proportsional stavkada bo‘lishi mumkin, ya’ni soliq to‘lovchining qancha daromad olishidan qat’iy nazar bir 
xil stavkada bo‘ladi.
Kalit so‘zlar: JShDS, foyda solig‘i, QQS, progressiv, proportsional, budjet, to‘lov, Soliq kodeksi, tendentsiya.
Abstraсt: Income tax is one of the main sources of budget funding. In addition, with its help, the financial situation in the 
country is regulated. Currently, new tax schemes are being actively developed to reduce the tax burden as much as pos-
sible. Personal income tax is a mandatory payment that must be levied on the income of an individual. The procedure for 
its collection is determined by tax legislation. It can be classified as a progressive rate, meaning that the rate increases as 
the taxpayer’s income increases, or a proportional rate, meaning that the rate remains the same regardless of the amount 
of income earned by the taxpayer.
Keу words: Income, income tax, VAT, progressive, proportional, budget, payment, Tax Law, trend.
Аннотация: Налог на доходы физических лиц (НДФЛ) является одним из основных источников пополнения бюд-
жета. Кроме того, с его помощью регулируется финансовая ситуация в стране. В настоящее время активно раз-
рабатываются новые налоговые схемы, позволяющие максимально снизить налоговую нагрузку. НДФЛ – обяза-
тельный платеж, который должен взиматься с доходов физического лица. Порядок его взыскания определяется 
налоговым законодательством. Ее можно классифицировать как прогрессивную ставку, означающую, что ставка 
увеличивается по мере увеличения дохода налогоплательщика, или пропорциональную ставку, означающую, что 
ставка остается неизменной независимо от размера дохода, заработанного налогоплательщиком.
Ключевые слова: НДФЛ, налог на прибыль, НДС, прогрессивная, пропорциональная, бюджет, платеж, Налоговый 
кодекс, тенденция.

K I R I S H
Davlat budjet-soliq siyosati davlat tomonidan iqtisodiyotni tartibga solishning muhim vositasi hisoblanadi. 

Soliqlardan samarali foydalanish orqali soliq yukini optimallashtrish bilan davlat o‘zining dolzarb vazifalari va 
funksiyalarini amalga oshirishga imkon yaratadi. Soliq tizimida eng muhim o‘rinni fiskal va tartibga solish funk-
siyasini bajaradigan jismoniy shaxslardan olinadigan daromad solig‘i egallaydi. Ijtimoiy jarayonlarni tartibga 
solishda daromad solig‘ining ahamiyatini hisobga olgan holda, uning davlatdagi xususiyatlarini o‘rganish va 
xorijiy davlatlar bilan taqqoslash juda dolzarbdir.

Jismoniy shaxslar daromad solig‘i stavkalari, Soliq xizmati ma’lumotlariga ko‘ra, quyidagicha: O‘zbekiston 
fuqarolarining ishdan olingan daromadlari 13% va olingan dividendlar bo‘yicha – 5%, tadbirkorlik bilan shug‘ul-
lanadigan boshqa mamlakatlar fuqarolari (norezidentlar) uchun 10% va olingan dividendlar bo‘yicha – 10% qilib 
belgilab qo‘yilgan.

2024-yilda jismoniy shaxslardan olinadigan daromad soliqlarining asosiy elementlari bo‘lgan soliq stavka-
lari, soliqlarni hisoblash va to‘lash tartibi, shu jumladan, ShJBPHga  0,1% o‘tkazish, to‘lov muddatlari va 
hisob-kitoblarni taqdim etish bo‘yicha o‘zgarishlar sodir bo‘lmagan bo‘lsada, unga imtiyozlar berish bo‘yicha 
ma’lum o‘zgarishlar bo‘ldi. 

Bolalar ta’limi uchun to‘lovlarni amalga oshirish uchun imtiyozlarni qo‘llashda yosh chegarasi bekor qilindi. 
Daromad 26 yoshgacha bo‘lgan farzandi yoki turmush o‘rtog‘ining o‘qishi uchun yo‘naltirilgan bo‘lsa, JShDS 
bo‘yicha imtiyoz qo‘llanilgan. 2023-yil 1-avgustdan boshlab farzandlar uchun yosh chegarasi bekor qilindi1.

Jismoniy shaxsning O‘zbekiston kasbiy va oliy ta’lim tashkilotlaridagi o‘qishga yo‘naltirilgan daromadiga 
JShDS solinmaydi2:

● o‘ziniki – yoshidan qat’i nazar;
● bola – yoshidan qat’i nazar;
● turmush o‘rtog‘i(lar) – 26 yoshgacha.
Jismoniy shaxslarning daromadlari qimmatli qog‘ozlarni sotib olishga yo‘naltirilganda imtiyozlar taqdim 

etiladi. Quyidagilarga yo‘naltirilgan jismoniy shaxslarning daromadlariga JShDS solinmaydi:
● ushbu korxonalar xodimlarining aksiyaga egalik qilish rejasi doirasida aksiyalarni sotib olish – ularning 

oylik maoshidan ko‘p bo‘lmagan miqdorda va aksiyalarni ommaviy taklif qilish paytida unga ten-
glashtirilgan to‘lovlar;

● mahalliy fond bozorida chiqarilgan qimmatli qog‘ozlarni sotib olish uchun   shaxsiy investitsiya hisobi. 
Bunda quyidagi shartlar bajarilishi kerak:

● soliq solinmaydigan daromad soliq davrida jami MHEKMning 100 baravaridan oshmasligi kerak;
● to‘lovlar o‘sib bormaydigan tartibda va shartnoma muddati boshlangan kundan boshlab 12 oy davo-

mida bir martalik to‘lovlarni to‘lamaslik sharti bilan to‘lanadi.
Aksiyalar bo‘yicha dividendlar, shuningdek, xo‘jalik jamoalarining obligatsiyalari bo‘yicha foizlarni to‘lashda 

JShDS bo‘yicha imtiyozning amal qilish muddati uzaytirildi.
Soliq kodeksining 483-moddasida 2022-yil 1-apreldan 2024-yil 31-dekabrgacha bo‘lgan davrda jismoniy 

shaxslarning aksiyalar bo‘yicha dividendlar va xo‘jalik jamiyatlari obligatsiyalari bo‘yicha foizlar tarzidagi daro-
madlari JShDSdan ozod etilishi nazarda tutilgan edi. Mazkur imtiyoz 2028-yil 31-dekabrgacha uzaytirilgan.

Yakka tartibdagi tadbirkorlar uchun JShDS stavkalari indeksatsiya qilinmoqda 2024-yil 1-fevraldan boshlab 
qat’iy belgilangan miqdorda soliq to‘lovchi yakka tartibdagi tadbirkorlar uchun soliq stavkalari 10 foizga indeksla-
nadi. Masalan, Toshkent shahrida oziq-ovqat va nooziq-ovqat mahsulotlari chakana savdosi bilan shug‘ullanuv-
 chi yakka tartibdagi tadbirkor 2023-yilda – 825 000 so‘m tolagan bo‘lsa, 2024-yilda oyiga 907 500 so‘m to‘laydi.

“Izlanish va rivojlantirish” (R&D) markazlari uchun ijtimoiy soliq stavkasi 1%ni tashkil qiladi. 2024-yil 1-yan-
vardan 2027-yil 1-yanvargacha “Izlanish va rivojlantirish” (R&D) markazlari uchun ijtimoiy soliq stavkasi 1 foizni 
tashkil qiladi3.  “O‘zbekiston-2030” strategiyasida elektrotexnika, mashinasozlik, to‘qimachilik, kimyo, qurilish 
materiallari, metallni qayta ishlash, geologiya, energetika, bio-texnologiya, oziq-ovqat mahsulotlarini qayta 
ishlash, transport va logistika kabi yo‘nalishlarda “Izlanish va rivojlantirish” (R&D) markazlarini tashkil etish 
nazarda tutilgan.

A D A B I Y O T L A R  T A H L I L I  V A  M E T O D 
JShDS stavkalarini belgilash iqtisodiy faol aholining ham, davlatning ham manfaatlariga ta’sir qiladi. 

Daromad solig‘ining asosiy vazifalari: davlat budjetining daromad qismini shakllantirish, daromadlarni different-
siallashtirish muammosini yumshatish, aholi daromadlarini adolatli tarzda qayta taqsimlash va ularning ijtimoiy 
himoyasini ta’minlashdan iboratdir.

Laffer [2] tomonidan bildirilgan fikrga ko‘ra soliq adolatliligi tamoyili shuni ko‘rsatadiki, davlat soliq stavkala-
rini faqat ijtimoiy xarajatlarni oshirgandagina oshirishi mumkin.

Tsarovska [3] fikriga ko‘ra, budjet va ijtimoiy qo‘llab-quvvatlashdan tashqari, JShDS resurslarni bir guruh 
odamlardan ikkinchisiga qayta taqsimlashga ham hissa qo‘shishi kerak.

Gordon va Kopchuk [4] ta’kidlashicha, JShDS progressiv stavkasi insonning oilaviy sharoitini hisobga olgan 
holda chegirmalar taqdim etilishini va shu bilan birga qayta taqsimlash samarasini oshirishi kerak.

Morini va Pellegrino [5] JShDSning mohiyati ijtimoiy adolatga erishish va iqtisodiy samaradorlik o‘rtasidagi 
murosada yotadi, deb hisoblashadi. Ular qisqa muddatda tengsizlikni kamaytiradigan va davlat budjeti uchun 
yetarli bo‘lgan to‘liq mos keladigan daromad solig‘i tizimini topish mumkin emas degan xulosaga kelishdi.

Yu Tyurin va L.Napolskix [6] daromad solig‘i soliq solinadigan shaxsning shaxsiy sharoitlariga maksimal 
darajada moslashtirilganligi va qayta taqsimlash va kontrtsikl siyosatini amalga oshirish uchun zarur xususiyat-
larga ega bo‘lganligi sababli JShDS aniq ijtimoiy xususiyatga ega va aholining real daromadlari darajasiga ta’sir 
qilish qobiliyatiga ega, deb hisoblaydi.

1 Yangi tahrirdagi O‘zbekiston Respublikasi Konstitutsiyasini amalga oshirish bo‘yicha birinchi navbatdagi chora-tadbirlar to‘g‘risida. 
PF-67-son, 11-bandi, 08.05.2023-y.

2 Soliq Kodeksi. 378-m. 1-q. 16-b. 2-xatboshi (O‘zgarishlar 08.05.2023 y. PF-67-son, 11-bandiga muvofiq kiritilgan.)
3 Soliq Kodeksi, 483-m. 43-q. Imtiyoz 11.09.2023 y. PQ-300-son “O‘zbekiston – 2030” strategiyasini 2023-yilda sifatli va o‘z vaqtida 

amalga oshirish chora-tadbirlari to‘g‘risida” qarorini ijro etish doirasida taqdim etiladi.

Daromad solig‘ining mohiyatini o‘rganish shuni ko‘rsatadiki, bu soliqni o‘rganish tahlil qilish murakkab 
bo‘lib, u ko‘p qirrali iqtisodiy jihatlarga egadir. Davlat miqyosida daromad solig‘ini budjetdagi salmog‘ini oshirish 
davlatning iqtisodiy va soliq siyosatini samaradorli shakllantirish orqali amalga oshiriladi.

1-jadval: 2020–2023-yillarda O‘zbekiston Respublikasi davlat budjetiga soliq turlari bo‘yicha tushumlar tahlili, 
mlrd, so‘m4

Foyda solig‘i 28 712,2 175,5 38 363,3 133,6 37 649,9 98,1 40 778,9 108,3

Jismoniy shaxslardan olinadigan 
daromad solig‘i 15 140,8 119,5 18 917,7 124,9 24 284,5 128,4 29 917,4 123,2

Qo‘shilgan qiymat solig‘i 31 177,4 92,21 38 439,0 123,3 52 189,4 135,8 57 885,3 110,9

Aksiz solig‘i 11 697,3 113,4 13 086,5 111,9 13 455,0 102,8 15 834,4 117,7

Yer qaʼridan foydalanganlik uchun soliq 16 417,1 111,7 15 811,9 96,3 13 887,4 87,8 15 300,3 110,2

1-jadvaldan ko‘rinib turibdiki, 2020–2023-yillarda jismoniy shaxslar uchun daromad solig‘i 15 140,8 mlrd.
so‘mdan 29 917,4 mlrd.so‘mga, ya’ni 197,6% ga o‘sgan. Daromad solig‘ining o‘sishiga asosiy omillari aholining 
ish haqining o‘sishi va ish haqi sohasida yashirin iqtisodiyotning pasayishi sabab bo‘lgan. Davlat budjetidagi 
jami daromadlar tarkibidagi ulushini ko‘radigan bo‘lsak, 1.39% dan 12.9 foizga osgan.

JShDS oldingi yilga nisbatan o‘sish sur’atini ko‘radigan bo‘lsak, 2020-yildan 2023-yilgacha bo‘lgan davrda 
jismoniy shaxslardan olinadigan daromad solig‘i dinamikasi ijobiy tendentsiyani saqlab qolmoqda (o‘sish sur’ati 
119,5% dan 123,2% gacha), bu esa ushbu tushumlarning barqarorligini tasdiqlaydi. Biroq shuni ham hisobga 
olish kerakki, davlat budjeti soliq tushumlari qiymatining umumiy o‘sishi boshqa soliq tushumlari dinamikasining 
o‘sishi bilan izohlanadi. (masalan, yer qaʼridan foydalanganlik uchun soliq, foyda solig‘i, shuningdek, boshqa 
soliq tushumlari).

1-rasm: 2020–2023-yillarda JShDS, Foyda solig‘i, QQS ni davlat budjetiga tushumlarining taqqoslama tahlili

4  Iqtisodiyot va moliya vazirligi ma’lumotlari asosida tayyorlandi

Shu bilan birga, jismoniy shaxslardan olinadigan daromad solig‘i o‘sish sur’ati 119,5% dan 123,2% foizga 
oshganligini va ushbu soliq tushumining umumiy dinamikasi boshqa budjetni tashkil etuvchi soliq tushumlar-
ining o‘sish sur’atlaridan sezilarli darajada yuqoriligini ko‘rishimiz mumkin.

2-rasm: 2020–2023-yillarda soliqlarning davlat budjetiga tushumining ulushi, foizda

Davlat budjetidagi soliqlarning ulushini tahlil qiladigan bo‘lsak (2-rasm), JShDS davlat budjetidagi ulushi 
11,39 %dan 12,9% foizgacha oshgan, QQS ning budjetdagi ulushi 23,45%dan 24,9 foizga oshgan, foyda 
solig‘ining budjetdagi salmog‘ining ulushi 21,6 foizdan 17,6 % ga kamaygan. 

N A T I J A L A R 
Bugungi kunda jismoniy shaxslardan olinadigan daromad solig‘i tizimining faoliyati murakkabligi shun-

daki ushbu tizimning samaradorligi va soliq to‘lovchiga nisbatan ijtimoiy adolat o‘rtasidagi optimal muvozanatni 
ta’minlashi zarur. Boshqacha qilib aytganda, daromadlarning adolatli qayta taqsimlanishini ta’minlay oladigan 
soliq stavkalariga erishish kerak. Jismoniy shaxslardan olinadigan daromad solig‘ini hisoblash jarayonida soliq 
to‘lovchilarning manfaatlariga etkazilgan zararni maksimal darajada kamaytirish bilan jamiyat tabaqalanishini 
kamaytirishga erishish kerak.

Progressiv shkalani qo‘llashda soliqqa tortilmaydigan minimumni ajratish va qo‘llash kerak. Ushbu chora 
joriy etilgandan keyin budjetda yo‘qotishlari bo‘lishi mumkin, ammo ular boylarning daromadlariga soliq stavka-
larini oshirish orqali qoplanadi.

Bunday amaliyot rivojlangan mamlakatlarda mavjud bo‘lib, soliq to‘lamaydigan minimal miqdor tegishli 
davlatda yashash narxidan kelib chiqqan holda hisoblanadi. Aholining sog‘lom turmush tarzini ta’minlash maq-
sadida eng kam miqdor jismoniy shaxslardan olinadigan daromad solig‘iga tortilmasligi mantiqan to‘g‘ri. Shun-
ingdek, yuqorida ko‘rib chiqqan olimlarning soliq to‘lovchilarga beriladigan standart soliq imtiyozlari miqdorini 
yashash minimumi miqdorida oshirishni taklif qilmoqdalar.

2-jadval: Yevropa davlatlarining jismoniy shaxslardan olinadigan daromad solig‘ining stavkalari
Davlatlar Minimal stavkasi (%) Maksimal stavkasi (%)

Germaniya 0 45
Fransiya 0 45
Buyuk Britaniya 20 45
Shvetsiya 32 57
Italiya 23 43
Ispaniya 19 47
Gollandiya 37.1 49.5



287https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, mart.  № 3-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SBugungi kunda JShDS’i tizimi islohotlarni talab qiladi, bu esa budjetga ko‘proq mablag‘lar tushishini, shun-

ingdek, soliq adolatliligini ta’minlaydi. Hozirda dunyoning deyarli barcha davlatlari jismoniy shaxslardan olin-
adigan daromad solig‘ining o‘zgarmas stavkasidan soliq stavkalarining progressiv stavkasiga o‘tganligi, bu 
islohotning zarurligini yana bir bor tasdiqlaydi. Quyida bir nechta Yevropa mamlakatlari uchun daromad solig‘i 
stavkalarining namunaviy jadvali keltirilgan.

Yevropada jismoniy shaxslardan olinadigan daromad solig‘i murakkab tizim hidoblanib, oilaviy sharoitiga 
qarab har xil stavka bo‘lib, uylanmaganlar uchun, uylanganlar uchun va farzandi borlar uchun alohida stavka 
qo‘llaniladi.

Misol uchun, Germaniyava Fransiyada jismoniy shaxslar uchun maksimal daromad solig‘i stavkasi 45% 
bo‘lib, minimal soliq stavkasi 0%, ya’ni soliqqa tortilmaydigan stavkasi hisoblanadi. Buyuk Britaniyada esa min-
imal soliq stavkasi 20% bo‘lib, maksimal stavkasi 45% qilib belgilangan. Eng yuqori soliq stavka Shvetsiyada 
bo‘lib, minimal stavka 32% va maksimal stavka 57% ni tashkil etadi. Bizning fikrimizcha, jismoniy shaxslardan 
olinadigan daromad solig‘ini hisoblash va to‘lash tartibi yanada takomillashtirishni taqozo etadi. Soliq imtiyozlari 
va soliq imtiyozlarini shakllantirish, ulardan foydalanish hamda bir qator boshqa masalalarga e’tibor qaratish 
o‘rinlidir.

To‘g‘ri soliqqa tortish tizimi real sharoitda shaxsiy daromad solig‘i to‘lovchilari o‘zlarining bevosita ehtiyoj-
larini to‘langan soliqlar miqdori va olingan daromadlar o‘rtasidagi parallel to‘g‘ridan-to‘g‘ri bog‘liqlik o‘rtasida 
muvozanat bo‘lgandagina bo‘lishi mumkin bo‘ladi.

X U L O S A 
Jismoniy shaxslar daromadlarining keyingi tabaqalanishiga yo‘l qo‘ymaslik uchun ko‘plab tadqiqotchilar 

– olimlar va soliq mutaxassislari proportsional soliq stavkasidan foydalanish maqsadga muvofiq emas degan 
pozitsiyani egallaydilar. Olimlarning fikricha, o‘zgarmas soliq stavka XXI asrning boshida o‘z vazifasini bajarib 
bo‘lgan va jismoniy shaxslar daromadlarini soliqqa tortishning o‘sib boruvchi stavkalarini tizimiga o‘tish zarur.

Ya’ni, daromadlarni soliqqa tortishda muhim o‘zgarishlardan biri yagona soliq stavkasidan progressiv shka-
laga o‘tish bo‘lishi mumkin. Ushbu o‘zgarish eng samarali hisoblanib, agar daromad miqdoriga qo‘llaniladigan 
soliq stavkasi to‘g‘ri hisoblangan bo‘lsa, jamiyat tabaqalanishining qisqarishiga va davlat g‘aznasini to‘ldirishga 
olib keladi. Aks holda, keskin o‘zgarish mamlakatdagi sarmoyaviy muhitni silkitib, jismoniy shaxslar daromadla-
rining yashirilishiga olib kelishi mumkin.

Shunday qilib, biz quyidagi xulosaga kelishimiz mumkin: progressiv soliqqa tortish shkalasini joriy etish 
jismoniy shaxslar daromadlarini soliqqa tortishda adolatlilik tamoyilini amalga oshirish va jismoniy shaxslardan 
olinadigan daromad solig‘i hisobiga mamlakat budjet tizimiga tushumlarni sezilarli darajada oshirish imkonini 
beradi.

